
2026اگست   9  ما رنينگ گو جری  نيو ز بليٹن مو رخہ   

********** 

تيں خبر سُنو۔ محمد  امين انجم  يوه آکا شوانی جموں ہے     

Amarnath Yatra Suspend 
جموں کشمير مانہہ سالانہ  امرناته يا ترا اج تيں دوہاں  رستاں  پہلگام تے بالتال تيں معطل کر  

دتی  گئی ہے ۔ حاليہ بارشاں ، ياترا غا رستہ ور خطر ناک حصاں  تے خراب موسم غی   
پيشنگوئی کی  وجہ نال يا ترا معطل کی  گئی ہے ۔ يوه  فيصلو محکمہ  موسميات غی  طرفوں  

اسِ سلسلہ مانہہ کل   جاری   ايڈوائزری غے  مدِ نظر احتيا طی قدم غے طو ر ورليو گيو ہے ۔ 
يا ترياں نے  پوتر گُپها مانہہ درشن کيا، تے اِس راه اسِ بہرے آن آلا   36سو    3ہزار  3

تک پجُ گئی ہے ۔ يا ترا مزيد  احکامات تک معطل ره   19ہزار 80لکه   4ياترياں غی کلُ گنتری
 گی تے حفاظتی  ايڈوائزری ور عمل کريں۔ 

 ۔۔۔۔۔۔۔۔ 
Dam Projects 

جموں کشمير تے پنجاب مانہہ کسان  شاه  پور  کنڈی  ڈيم پروجيکٹ تے اجُه کثير المقاصد 
پروجيکٹ تيں فائدو حاصل کرن واسطے  تيار ہيں، کيونجے دوئے پروجيکٹاں نے  نماياں   
پيش رفت بنائی ہے ۔ اسِ سلسلہ مانہہ شاه  پور کنڈی  ڈيم تکميل غے  نيڑے ہے ، جد کہ   

ہ غے  تحت  اجُه پروجيکٹ اگے  بده رہيو ہے ۔ ايکس ور  اِک  اِک مرحلہ وار عمل درآمد خاک
پوسٹ مانہہ پيش رفت سانجهی  کرتاں واں  مرکزی  وزير ڈاکٹر جتندر سنگه نے  کہيو جے   
پروجيکٹ خطہ مانہہ آبپا شی تے ذراعت نانہہ مضبوط کريں گا ۔ انُہاں نے  کہيو جے  بهارت  

غو راوی دريا غو حصو موثر طريقہ نال آبپا شی  تے بجلی  تيا ر کرن ، ذرعی  پيداوار بدهان  
 تے جموں کشمير  اور پنجاب مانہہ کساناں نانہہ حمايت دين واسطے  استعمال  وے  گو ۔ 

 ۔۔۔۔۔۔۔ 
LG Convocation 

کليدی  خطراں غو مقابلو    7ليفٹنٹ گورنر منوج سنہا نے  کہيو ہے جے بهارت غو مستقبل  
دہشگردی، عليحدگی پسندی تے تقسيم کرن آلی طاقتاں  غو    کرن ور منحصر ہے ، جن مانہہ 

خاتمو شامل ہے ۔ انُہاں نے  کہيو جے  بهارت غو مستقبل قومی  يکجہتی  مضبوط کرن،  
پائيدار اقتصادی ترقی  ، شفاف سرکا ر يقينی بنان  اور  قابليت غی  بنيا د ور سياست مانہہ  
موقع پيدا کرن ور منحصر ہے ۔ ممبئی مانہہ اِک کنوکيشن نال خطاب کرتاں واں  انُہاں نے   
تحقيق، ايجاد تے ہنُر ور مبنی  اِک عالمی  سطح غا  تعليمی  نظام   غی  ضرورت ور وی   

 زور پايو۔ 
 ۔۔۔۔۔۔۔۔۔ 

CM ML 
وزير اعلیٰ  عمر عبدالله نے  ممبر اسمبلی  بنی  ڈاکٹر راميشو ر سنگه تے ممبر اسمبلی لعل  

ال رابطہ سرينگر مانہہ ملاقات کی۔ا سِ موقع ور  وزير اعلیٰ  نے  چوک شيخ احسن پرديسی ن
يا  مسائل ور تبادلہ  خيال کيو، تے يقين دوايو جے  عوامی   قانون سازاں غی  طرفوں چايا گ 

بہبود نال جُڑيا معاملہ تے ترقی  ور مناسب غور کيو جا ئے گو ۔ بعد مانہہ وزير اعلیٰ نے   



کشمير  سُپر ليگ غی  قيادت آلا وفد نال ملاقات کی ، جس نے  وزير اعلیٰ  نانہہ سرينگر  
سلسلہ  غا منصوباں  با رے  جانکا ری  دتی۔ اسِ موقع  غا   2026مانہہ آتا کشمير  سُپر ليگ

ور وزير اعلیٰ  نے  کشمير سُپر ليگ واسطے  خاص طو ر ور تيا ر کی  گئی  جرسی تے  
 فٹبال نانہہ باندے  آنيو۔

 ۔۔۔۔۔۔۔ 
Har Ghar Tiranga 
ضلعاں مانہہ حب الوطنی غی  روح فرِ گونجے  گی، کيونجے اِک   20اج تيں جموں کشمير غا  

غے    2026ہفتہ تک چلن آلو پروگرام  شروع ہو رہيو ہے ۔ يوه  پروگرام  "ہر گهر ترنگا" مہم
تحت چلايو جا رہيو ہے ۔ اسِ سلسلہ  غی  مہم خاص اہميت  رکهے، کيونجے اسِ با ر بهارت   

اگست   17ويں سالگره ہے ۔ پروگرام   150غا قومی  نغمہ" وندے ماترم" غی  وی  نالونال
۔ اسِ سلسلہ مانہہ يوٹی  پہر مانہہ وندے ماترم غی گائيکی، ترنگا  ريليں،   تک چلتو ره گو

نمائش، ثقافتی  پروگرام تے مقابلہ منعقد ويں گا ۔ قابلِ ذکر ہے جے  انِ تقريبات غو مقصد  
حب الوطنی غی  روح ڈونگی  کرنی  نالے  پروگراماں  مانہہ لوکاں غی  حصے داری  غی   

 حوصلہ  افزائی کرنی  ہے ۔ 
 ۔۔۔۔۔۔۔۔۔ 

Jk Tourism 
سفر تے سياحت ميلہ  احمدآبا د گجرات مانہہ جموں کشمير نانہہ بہترين ايڈوينچر سياحتی   

روزه شرکت غے  دوران  جموں کشمير نے  خطہ غی    3مقام قرار دِتو گيو ہے ۔ اپنی  
کوبصورتی امير ثقافت مہمان نوازی تے ايڈوينچر سرگرميں بشمول ٹريکنگ، رافٹنگ ،  

سکينگ،پہاڑ ور چڑهن تے پيرا گلايڈينگ غو مظاہرو کيو۔ وفد نے  ہوم سٹےز، ديہی سياحت  
تے ورثہ گا تجربات نانہہ باہدو دتو، نالے پائيدار روز گا ر  صلاحيت اجُاگر کی۔ ميلہ نے   

گجرات سفر بازار تےسياحت متعلقين نال مصروف ہون غا سلسلہ مانہہ جموں کشمير نانہہ اِک  
 اہم موقعو دِتو۔ 

 ۔۔۔۔۔۔
CS Census 

غا دوجا مرحلہ  غی  تيا رياں  غو جائزو   2027چيف سيکريٹری  اتل ڈُلو نے  مردم شماری 
ليو ، جس مانہہ يوٹی  غا برف تيں متاثر ہون آلا علا قاں  غی  آبا دی  غی  گنتری  کی  جا  

مانہہ ويلے  سر    ئے گی۔ انُہاں نے   ضلع انتظامياں نانہہ ہدايت کی  جے  وے  اسِ سلسلہ 
شما ر کُنندگان اور  سُوپر وائزرس غی  تعيناتی   کی  جا ئے۔ چيف  سيکريٹری  نے  دور  

دراز علا قاں مانہہ وسيع عوامی  بيداری   واسطے  وی  کہيو۔ قابلِ  ذکر ہے جے  اسِ سلسلہ  
اگست تک سرکا ر ی  مردم شماری  پورٹل غے  ذريعے خود شماری   30اگست تيں  17مانہہ 

غی  سہولت وی  دستياب وے  گی، جس تيں بعد بوہے بوہے جا غے  مردم شماری کی  جا   
ستمبر  تک چلے گی۔   30ئے گی۔ ياه  مردم شماری يکم ستمبر  تيں   

 ۔۔۔۔۔۔۔۔۔ 
 

 اس غے  نال ہی خبراں  غو يوه بليٹن ختم  ہوئو۔ 
******************** 


